

تبدیلی کا پراسرار کھیل پاکستان کے لیے نئی امریکی حکمت عملی کیا ہے ؟

[bookmark: _GoBack] تا 29 دسمبر 2011 ، جلد نمبر 16 شمارہ نمبر 51  23


خصوصی تحریر


پروفیسر خورشید احمد



ترجمان القرآن سے ترجمان القرآن تک
خُرم مراد کا سفر
19 دسمبر بسلسلہ یوم وفات =


میر تقی میر کا الہامی شعر ہے:
ت سہل ہمیں جانو پھرتا ہے فلک برسوں تب خاک کے پردے سے انسان نکلتے ہیں بلاشبہ خرم بھائی ایسے ہی انسانوں میں سے ایک تھے، جو جب تک جئے دلوں میں ہے رہے، اور اب جب ہم سے
رخصت ہو گئے ہیں تو
ایسے میں وہ آتے ہیں کچھ اور سوا یاد! میرے لیے تو 1949 ء کے خرم اور 1996ء کے خرم میں زیادہ فرق نہیں تھا۔ جو نقوش اولین دنوں میں دل پر مرتسم ہوئے تھے، آخری لمحات تک نہ صرف تر و تازہ رہے بلکہ گہرے اور گہرے تر ہوتے گئے ۔ لیکن باہر والوں کے لیے خرم کے کردار کا آغاز ایک ذہین اور شریف نوجوان طالب علم کی حیثیت سے ہوا جو بالآخر ایک ماہر انجینئر ایک بالغ نظر مفکر عالمی تحریک اسلامی کا ایک روشن دماغ قائد مغرب کے لیے اسلام کا ایک بے باک ترجمان اور ہزاروں نوجوانوں کے لیے الاستاذ مزکی اور مرشد کی


حیثیت سے دنیا سے رخصت ہوا، اور جس کے افکار دعوتی تجربات اور سیرت ساز ارتعاشات ایک مدت تک صدقہ جاریہ
کے طور پر ضوفشاں رہیں گے۔
سوچتا ہوں اس پچاس سالہ تحریکی زندگی میں خرم میں کیا تبدیلی ہوئی تو علم میں بیش بہا اضافے قائدانہ صلاحیتوں میں
نمایاں ترقی اور نکھاڑ فکر کی پختگی دل سوزی اور راہ حق میں جاں ناری ... سب ہی میدانوں میں ان کو بڑے تسلسل کے ساتھ نئی بلندیوں کو چھوتا ہوا پاتا ہوں۔ لیکن اس میں جو چیز سب سے زیادہ معنی خیز نظر آتی ہے وہ ان کی خود احتسابی اور خود شناسی کی کوشش ہے، اور شاید یہی انسان کی اخلاقی ترقی کی اصل کنجی بھی ہے! اس کی ایک بظاہر بہت معمولی لیکن دراصل بہت ہی راز کشا علامت خرم کا خود اپنے نام کے اندر اجتہاد ہے۔ والدین نے تو ان کا نام خرم جاہ مراد رکھا تھا لیکن برسوں کے تہلیل و تجزیہ اور روحانی اور


اخلاقی اسفار کے بعد خرم نے ”جاؤ" سے اپنی نسبت کو توڑ لیا اور یہ اصرار صرف خرام مراد کہلانا پسند کیا۔ نام میں یہ تصرف ایک طویل، گہرے اور معنی خیز ذہنی اور روحانی سفر کا ثمرہ ہے جو ان کی شخصیت میں رونما ہونے والی اس تبدیلی کا مظہر ہے جس میں خود نمائی سے اجتناب اور انکساری کو اپنا شعار بنانے کا جذبہ کارفرما دیکھا جا سکتا ہے۔ اس تبدیلی میں خرم کی شخصیت کے اس پہلو کو بھی دیکھا جا سکتا ہے جو عزم اعتماد اور اپنی رائے کے مطابق حالات کو بدلنے کی ہمت اور جرات سے عبارت ہے۔ خرم ایک مضبوط ارادے کا انسان تھا جو دنیا کو اپنے نظریات اور تصورات کے مطابق بدلنا چاہتا تھا اور جس نے اپنی پوری زندگی تبدیلی اور انقلاب کی اس تگ و دو کے لیے وقف کر دی تھی۔ اس نے جب محسوس کیا کہ اس کا نام اس کے تصویر انسان سے ہم آہنگ نہیں تو اس نام کو تبدیل کرنے میں بھی اس نے کوئی باک محسوس نہ کیا ! اللہ کے فضل اور انعام و اکرام کی چھاؤں میں خرم بھائی کی زندگی کی صورت گری جن عوامل نے کی ان میں سے نمایاں چیز ان کی اپنی کوشش اور مسلسل کوشش تھی۔ میں نے اس پچاس سالہ شب و روز کے تعلق میں انہیں ایک حالت پر قانع ہوتے بھی نہیں
دیکھا۔ بس انہیں ہمیشہ یہی لگن دامن گیر رہی کہ
ہے جستجو کہ خوب سے ہے خوب تر کہاں انہوں نے اپنا معیاراتنا اونچا رکھا تھا کہ ہر بلندی کو چھونے کے بعد نئی بلندیوں کی تلاش شروع کر دیتے تھے اور اس طرح اپنی پوری زندگی آرزو سعی اور جستجو میں صرف کر دی کہ ستاروں سے آگے جہاں اور بھی ہیں! خرم کی زندگی الحمد للہ بڑی بھر پور زندگی رہی۔ ہر دور میں انہوں نے اپنی انفرادی شان کو باقی رکھا۔ البتہ مجھے اس امر میں ذرا بھی شک نہیں کہ ان کی زندگی کا سب سے فیصلہ کن اور تشکیلی دور اسلامی جمعیت طلبہ کی آغوش میں گزرنے والے چند سال ہی تھے۔ پوری زندگی کا رخ اسی زمانے میں متعین ہوا اور سوچ اور جد و جہد دونوں کے بنیادی نقوش اسی زمانے میں مرتب و قائم
ہوئے۔
خرم بھائی جو کچھ کر سکے اس میں ان کی اپنی سوچ محنت اور ان تھک کوشش کا بڑا حصہ ہے۔ وہ بلاشبہ خود ساز شخصیت کا بہترین نمونہ تھے۔ لیکن ان کے اپنے اس کلیدی رول کو جس چیز نے چار چاند لگائے ان میں سب سے اہم حصہ ان کی والدہ محترمہ کی ابتدائی تربیت صحبت اور للہیت کا پھر مولانا مودودی کے افکار اور تاریخی کردار کے اثرات کا ، اور پھر بالآخر اسلامی جمعیت طلبہ کے اس تحریکی کلچر کا، جسے بنانے میں بھی خرم کا حصہ ہے لیکن جس نے خرم کو خرم بنانے میں بھی بڑا اہم رول ادا کیا۔ میں آج بھی اپنے اور خرم کے اس جمعیتی دور پر غور کرتا ہوں تو اپنے کو ایک رومانوی فضا میں محسوس کرتا ہوں جس میں نو جوانی کا جوش اور ولولہ مستقبل کے بارے میں انقلابی عزائم، تعمیر وتشکیل کے سہانے خواب اور


ان خوابوں کے مطابق ایک نئی دنیا بسانے کا جوش اور آرزو ہی ! نہیں ، اس دنیا تک پہنچنے اور اس کے بنانے میں خود ایک کردار ادا کرنے کا اعتماد، اور سب سے بڑھ کر اس کا وہ اجتماعی رنگ یعنی ایک جیسے خواب دیکھنے والے ساتھیوں کی رفاقت یگانگت اخوت اور محبت ان سب نے مل کر جس کپچر کو جنم دیا تھاوہ تھا ہمارے
زمانے کی جمعیت کا مسحور کن ماحول، جس کی لذت اور حلاوت نہ صرف یہ کہ آج بھی دل و دماغ میں تروتازہ ہے بلکہ اس دور میں حمری جان بننے والی امنگیں اور آرزوئیں ہی ہیں جن سے قوت اور توانائی کے چشمے پھوٹ رہے ہیں۔ میں اس بات کے اعتراف میں بھی ایک لذت محسوس کرتا ہوں کہ اس کلچر کی تعمیر میں ایک حصہ ان اثرات کا بھی تھا جو شعوری اور غیر شعوری ہر دور استوں سے اس دور میں اخوان المسلمون اور خصوصیت سے سعید رمضان کی رفاقت سے ہم پر پڑے۔ خرم نے اپنی پہلی کتاب ” کارکنوں کے باہمی تعلقات جو سب سے پہلے ترجمان القرآن میں سلسلہ وار شائع ہوئی اپنے بھائی سعید رمضان“ کے نام معنون کی تھی! جماعت اسلامی میں شرکت اور اس میں رچ بس جانے کے بعد بھی اس کلچر کا کچھ نہ کچھ حصہ ہمارے ساتھ لگا رہا ہے۔ جب ہی تو ہمارے محترم بھائی محمود اعظم فاروقی اپنے مخصوص انداز میں کہا کرتے تھے کہ ہم تو ہمیشہ فاروقی صاحب ہی رہے اور تم اور خرم خورشید بھائی اور خرم بھائی !
جمعیت کے زمانے کا ایک واقعہ ہے شاید دلچسپی سے خالی نہ ہو کہ ہماری اُس دور کی کیفیات کا بڑا غماز ہے۔ خرم ناظم کراچی تھے اور ہیم آٹھ کارکن پہلی بارکل پاکستان اجتماع میں شرکت کے لیے لاہور جارہے تھے ۔ تھرڈ کلاس میں سفر اس لیے کر رہے تھے کہ کوئی فورتھ کلاس نہ تھی ! مانگ تا نگ کر کرایہ کا انتظام کیا۔ معلوم ہوا کہ اگر 10 طلبہ کا گروپ ہو تو ریلوے کنسیشن مل جائے گا۔ فوراً لے لیا۔ لیکن آخر وقت تک ہماری تعداد آٹھ رہی۔ اب الجھن یہ تھی کہ دس کے ٹکٹ لیے ہیں اور آٹھ ہی سفر کر رہے ہیں۔ نوجوانی کے جوش میں سوچا کہ دو ٹکٹ عام مسافروں کو فروخت کر دیتے ہیں، ان کو بھی کنسیشن مل جائے گا اور ہمارا بھی خسارہ پورا ہو جائے گا۔ خرم ناظم تھے ، یہ کام بھی انہیں کرنا پڑا۔ کام تو ہو گیا مگر اس کے بعد جو ندامت اور خفت ہم سب کو اور خصوصیت سے خرم کو ہوئی


اس کا اندازہ کرنا مشکل ہے۔ اس نیم غیر اخلاقی حرکت پر سب ہی نادم اور پشیمان تھے اور سب سے بڑھ کر خرم ۔ عہد کیا کہ means justify ends کی ایسی حماقت پھر نہیں کریں گے۔ لیکن کچی بات یہ ہے کہ اس احساس ندامت نے ہمیں خود اپنے کو پہچاننے اور اُس زمانے کی جمعیت نے جو تبدیلی ہم میں
اندر سے کی تھی، اس کا احساس دلایا۔
؟
اس دل پہ خدا کی رحمت ہو، جس دل کی یہ حالت ہوتی ہے اک بار خطا ہو جاتی ہے، سو بار ندامت ہوتی ہے ہماری فکر اور سوچ بچار کے انداز کی صورت گری میں سمی سے زیادہ حصہ خود مولانا مودودی کے افکار اور نظریات کا ہے۔ ہم نے اس چالیس سالہ رفاقت میں مولانا محترم کے صرف انکار ہی سے استفادہ نہیں کیا بلکہ سوچنے کے اس انداز اور طرز فکر کو بھی اپنانے کی کوشش کی ہے جس کے اس دور میں موجد مولانا مودودی تھے۔ خرم بھائی کی علمی خدمات میں ( اور میں تحدیث نعمت کے طور پر اعتراف کرتا ہوں کہ خود میں بھی اس سلسلے میں خرم کا حلیف اور ہم جولی ہوں ) صرف مولانا مودودی کے افکار ہی کی چھاپ نہیں دیکھی جاسکتی بلکہ مولانا مرحوم کے اسلوب فکر کی پر چھائیں بھی نظر آتی ہے۔ یہی وجہ ہے کہ خرم بھائی کے ہاں اس نظام فکر سے وفاداری اور اس کے دروبست سے ہم آہنگی کے ساتھ جدت اور تنوع بھی پایا جاتا ہے۔ یہی اس اسلوب فکر کا ثمرہ ہے کہ ان کے ہاں نئے حالات اور جدید مسائل کے حل تلاش کرنے کی جستجو بھی ملتی ہے۔ یہی وہ طریقہ ہے جس سے کسی دبستان فکر کو ہمیشہ شاداب اور تروتازہ رکھا جاسکتا ہے۔ تقلید اور تجدید کا حسین
توازن
میں خرم بھائی کی فکر کے اس پہلو کو اس لیے کھل کر بیان کر رہا ہوں تا کہ تحریک اسلامی کے مفکرین اور محققین مولانا مودودیؒ کے اس تاریخی کارنامے کو آگے بڑھانے کی مسلسل سعی کرسکیں جس کی وجہ سے ماضی قریب کا فکری جمود ٹوٹا ہے۔ بیسویں صدی میں تحریک اسلامی کا یہ منفرد کارنامہ ہے کہ اس کے قائدین نے قرآن وسنت کی مکمل پاسداری اور ماضی کے قیمتی ورثے کے احترام اور اس سے بھر پور استفادہ کے ساتھ ساتھ وقت کے تقاضوں اور تہذیب و ثقافت کے بدلتے ہوئے مطالبات اور


حالات کو بھی پیش نظر رکھا ، اور آج کے انسان اور معاشرے کے مسائل کے حل کے لیے ابدی سرچشموں سے حاصل ہونے والی رہنمائی کی اپنے حالات کے پس منظر میں تشریح و توضیح کی ۔ اس لیے ضروری ہے کہ تحریکی فکر کے ساتھ ساتھ تحریک کے اسلوب فکر کو بھی سمجھا جائے اور اس روایت کو مسلسل آگے بڑھایا جائے جسے دور جدید میں تحریک اسلامی کے بانیوں نے زندہ کیا۔ خرم بھائی نے بڑے سلیقے اور بالغ نظری سے اس اسلوب فکر کو نئے افکار کی تشکیل اور مسائل کی تفہیم کے لیے استعمال کیا اور اس طرح اس سلسلة الذہب میں اضافے کی سعادت حاصل کی۔ قرآن کے پیغام کو مغربی اقوام کے سامنے پیش کرنے غیر مسلم اکثریت کے علاقوں میں مسلمانوں اور اسلامی تحریک کے کردار، اور خود عالم اسلام میں تحریک اسلامی اور اسلامی شخصیت کو ابھارنے اور اسلامی معاشرے اور سیاست کے قیام کے بڑے بنیادی سوالات کے بارے میں خرم بھائی نے برسوں غور و فکر بھی کیا اور ان امور پر اپنی سوچی کبھی رائے کا اظہار بھی کیا، جس کے نتیجے میں فکر اسلامی کی تشکیل جدید کا کام چند قدم آگے ہی بڑھا۔ ذالک فضل الله
يوتيه من يشاء
خرم بھائی کی زندگی کے ایک اور پہلو کا بھی میں ذکر کرنا چاہتا ہوں۔ ہمارے درمیان بنیادی معاملات پر الحمد للہ بڑی فکری یکسانی تھی لیکن متعدد امور میں جن کا تعلق حکمت اور تدبیر سے ہے، نمایاں اختلاف بھی رہا۔ طالب علمی کے دور سے لے کر حالیہ تحریکی امور کے متعلق مباحث تک اتفاق اور اختلاف کا یہ سلسلہ برابر چلتا رہا لیکن الحمد للہ مکمل اتفاق نے کبھی گروہ بندی اور جنبہ داری کو ختم نہ دیا اور شدید اختلاف نے بھی کبھی تعلقات کو خراب یا پراگندہ نہ کیا۔ بحث و گفتگو کے بعد جس بات پر بھی اکثریت کا اتفاق ہو گیا، اسے کھلے دل سے قبول کر لیا اور اس کے مطابق عمل کیا سختی سے اپنی بات کو درست سمجھنے کے باوجود اجتماعی فیصلے کو قبول کر لیتا اُن کا شعار تھا۔ انہوں نے اپنی بات کی پیچ یا ذاتی انا کی وجہ سے اپنے ہی موقف پر قائم رہنے اور اس کے لیے مختلف طریقوں سے کام کر کے اجتماعی زندگی میں رخنے ڈالنے کے راستے کو پہلے دن سے غلط سمجھا اور ایسے حالات میں اپنی ذاتی رائے کی قربانی دے کر اجتماعی فیصلے کو قبول کرنے اور اس پر عمل کرنے کی مثال قائم کی۔ حالانکہ ان کی طبیعت میں جو ایک پہلو ضد کا تھا، اس سے ابتدائی دور میں مجھے خطرہ تھا کہ وہ شاید آسانی سے ایڈ جسٹ نہ کر سکیں، لیکن جس خوبصورتی اور کشادہ دلی سے انہوں نے جمعیت کے زمانے سے لے کر آخری لمحات تک شورائیت اور اجتماعیت کے اس نازک تقاضے کو پورا کیا، وہ قابلِ رشک ہے۔ میرا اور اُن کا پہلا اہم اختلاف اُس احتجاجی پروگرام کے سلسلے میں رونما ہوا جو 1953ء کے طلبہ اور حکومت کے تاریخی تصادم پر فتح ہوا تھا۔ لیکن چونکہ میں اُس وقت ناظم تھا، خرم بھائی نے اختلاف کے باوجود میری مکمل اطاعت کی۔ (باقی صفحہ 41 پر)


بقیه: خرام مراد کا سفر ایرو فیسر خورشید احمد
مشرقی پاکستان میں علاقائی تحریک سے کس طرح نمٹا جائے اس کے بارے میں خرم بھائی کا ایک خاص اور میری نگاہ میں بہت حقیقت پسندانہ نقطہ نظر تھا، لیکن انہوں نے اپنے اختلاف کے با وجود جماعت کی پالیسی پر پوری جانفشانی اور وفاداری سے عمل کیا۔ یہی معاملہ ضیاء الحق کے مارشل لا سے رابطہ و تعلق کے سلسلے ہیں ہوا۔ اتحادی سیاست اور نہ معلوم کتنے امور ہیں جن کے بارے میں ہر شورائی فورم پر خرم بھائی نے اپنی رائے کا اظہار بڑے مضبوط دلائل اور بڑی شدت سے کیا لیکن پھر جو فیصلہ جماعت نے کیا، اس کی تائید اور تنفیذ میں وہ بھی کسی سے پیچھے نہیں رہے۔ اجتماعی زندگی کے آداب اور ان کے احترام کے باب میں خرم بھائی نے ایک بڑی اونچی مثال قائم کی۔ یہی ہے زندگی اپنی یہی ہے بندگی اپنی کہ ان کا نام آیا اور گردن جھک گئی اپنی خرم بھائی کی تحریکی زندگی کا یہ پہلو بھی بڑا معنی خیز ہے کہ اس تحریکی زندگی کا آغاز ہائی اسکول میں ترجمان القرآن کے ذریعے مولانا مودودی کی دعوت سے روشناسی سے ہوا، اور ان کی زندگی کے آخری چھ سال بیماری کی سختی کے باوجود شب و روز ترجمان القرآن کی خدمت اور اسے حیات نو دینے میں صرف ہوئے۔ خود ان کی آخری تحریر تر جمان القرآن کے اشارات ہیں جو ان کے انتقال کے بعد جنوری 1997ء کے شمارے میں شائع ہوئے۔ یہ میری نگاہ میں ان کی دوسری وصیت ہیں۔ پہلی وصیت وہ ہے جو انہوں نے انتقال نے کچھ عرصہ قبل اپنے بچوں کو مخاطب کر کے لکھی تھی لیکن جو در اصل امت کے تمام بچوں بلکہ بچوں ہی نہیں تمام ہی اہلِ ایمان سے ان کا خطاب ہے۔ ان کی دوسری دعیت، جو مخصوص ہے تحریک کے لیے وہ آخری اشارات ہیں جن میں انہوں نے تحریک اسلامی اس کے قائدین اور اس کے کارکنوں اور اس کے بہی خواہوں کے سامنے تحریک کے موجودہ حالات، امکانات اور مراحل، اور اسے در پیش چیلنج رکھ دیے ہیں اور ان خطوط کار کی بھی نشاندہی کی ہے جو ان کی نگاہ میں وقت کے تقاضوں کو پورا کرنے میں مددگار اور معاون ہو سکتے ہیں۔ ان کی شعوری اور تحریکی زندگی کا آغاز ترجمان القرآن


سے روشنی حاصل کر کے ہوا تھا اور ترجمان القرآن ہی کے ذریعے تمام انسانوں کے لیے روشنی کے نئے چراغ جلاتے ہوئے جان جان آفریں کے سپرد ہوگئی۔ اور اتنے سکون ، اتنی شادمانی اور اتنے
شوق رفیق اعلیٰ کے عالم میں ہوئی کہ یہ ادنی تصرف " ہے رشک ایک خلق کو خرم کی موت پر !
یاد آوری کے وقت زا دن تو
ہمہ
خنداں بدند تو گریاں
آن چناں زی کہ وقت مردن تو
ہمہ
تریاں
بدند تو خنداں
(خوب یاد ہے کہ جب تو پیدا ہوا تو تو رو رہا تھا اور سب خوش و خرم تھے اور آج جب تو رخصت ہو رہا ہے سب اشک بار
ہیں اور تو خوش و خرم ! )
بقیہ: مولانا ظفر احمد ایک شخص، ایک تاریخ نصیر احمد سلیمی موقع ملنا چاہیے اور وہ تو پاکستان آئے ہی اس لیے تھے کہ والد کی خدمت کر سکیں ۔ مگر یہ معاملہ ملتا رہا، تاہم جب محصورین بنگلہ دیش کے ٹرسٹ کے اجلاس کی تاریخ نومبر میں طے ہوئی تو اپنے عزیز اور معتمد دوست شیخ عبدالغفار اور راقم کی مخالفت کے باوجود جانے پر آمادہ ہو گئے ۔ ہمارا خیال تھا کہ وہاں اس وقت سردی ہے، یہ کم ہو جائے تو چلے جائیں۔ مگر وہ رابطہ کے ٹرسٹ کے اجلاس میں شرکت کے لیے چلے گئے۔ وہ علم وفضل کا ایسا جاری چشمہ تھے کہ ہر ایک اپنے ظرف کے مطابق اس سے فیض یاب ہوتا رہا۔ راقم کا ان سے تین دہائیوں سے نیاز مندی کا تعلق تھا۔ ہر ایک کی طرح راقم پر بھی ان کی شفقت و محبت بے پناہ تھی۔ راقم کو گزشتہ 21 سال میں پاکستان اور سعودی عرب کے سفر میں مہینوں اور ہفتوں ان کا ہم سفر رہنے کی سعادت حاصل رہی۔ بہت سے اہم قومی معاملات میں ان کی خدمات کا عینی شاہد ہوں۔ مگر ابھی وہ بہت سے اہل علم وفضل اور صاحب قلم لوگ موجود ہیں جو مجھے سے بہت زیادہ ان معاملات سے باخبر ہیں، جنہیں احاطہ تحریر میں لانا اس لیے ضروری ہے کہ آئندہ نسلیں ان کے بے لوث اور بے غرض خدمت گزاروں سے واقف ہوسکیں۔ فت روزہ زندگی ، لاہور ۔ 3 جنوری 1992ء)

